
La gran ciampana da Colter
Paroles y meludia:

Giuani Batista Ploner da Sotanives
(1848 - 1925)

La gran ciampana da Colter
1. L fova n vënderdi abenëura,
    ma l ann ne me lecordi plu,
    a Colter iust batova l’ëura
    la nuef sun ciampanil lassù.

2. Prësc do audiven na ciampana
    sunan achiet bin, bin, bin, bin,
    al sonn parovel mé na fana,
    al tonn merë n tel stlet brunsin.

3. Te chëla ruvel t’na locanda
    n fulestier a tò l café,
    ma n iede fejel la dumanda:
    “Cie uel pa dì chësc cër suné?“

4. “Ncuei iel vënderdi, savëis“,
    respuend po‘ l ost, n uem acort,
    “i sona, y forsci v’la mpensëis,
    che Chël Bel Die ncuei ie mort!“

5. “Ma vo da Colter sëis seniëures
    y ëis n to‘ de n ciampanil,
    ciampanes ëis’a bën de miëures
    che sona dessegur plu bel!“


